
GOUVÈNÈ CUOMO, MAJISTRA DE BLASIO, PREZIDAN MARK-VIVERITO 
ANONSE RÈGLEMAN IJANS KONJWEN POU KONBAT MALADI LEJYONÈ 

 
 
Jodia, Gouvènè Cuomo, Majistra de Blasio ak Prezidan Konsèy Vil New York Mark-
Viverito te anonse ke Eta ak Vil la ta pran etap konjwen san parèy pou elabore epi mete 
sou pye règleman inifòm pou konbat maladi lejyonè. Biwo Gouvènè a te mete sou pye 
lejislasyon ak règleman, biwo Majistra ansanm avèk reprezantan Konsèy Vil la. Epidemi 
maladi lejyonè san parèy nan Sid Bronx pandan ete sa a, ansanm avèk lòt epidemi yo 
nan eta, te poze nouvo defi ke gouvènman an dwe reponn rapidman.  
 
Règleman yo pral bay delè ak pwosesis pou antretyen ak tès pilòn èkondisyone yo, 
amann pou non-respè , ak yon rejis nan tout eta. Pake sa se pou sistematikman 
anrejistre epi kenbe pilònn èkondisyone yo nan bi pou konbat maladi lejyonè ta premye 
bagay nan kalite sa. 
 
Konsèy Vil la, Majistra pral pase epi adopte lwa pandanke Gouvènè a pral itilize pouvwa 
dijans pou aplike règleman an nan tout eta. Objektif la se pou règleman an fin konplete 
nan jou kap vini yo. 
 
“Pwoteje sante piblik la se priyorite nimewo en nou,” te deklare Gouvènè Cuomo. 
“Mwen vle moun New York konnen ke nap fè tout sa ki nesesè pou n redwi epidemi sa 
a epi anpeche pou l pa rive ankò. Apwòch inifye sa a pral ede nan efò sa a, e mwen vle 
remèsye Vil la paske li te travay ansanm avèk règlemantasyon ijans sa yo pou anpeche 
ensidan maladi lejyonè nan lavni.” 
 
“Yon evènman san parèy tankou epidemi maladi lejyonè nan Sid Bronx mande yon 
repons san parèy,” te deklare Majistra de Blasio. “Aksyon lejislativ sa a pral premye 
nan kalite sa pou yon gwo vil nan Etazini, ansanm avèk premye seri règleman pa 
nenpòt ki eta nan inyon an, e li pral etabli nouvo standa kontwòl, anrejistreman ak 
netwayaj pou pilònn èkondisyone yo nan batay kont maladi lejyonè. Kòm epidemi aktyèl 
la ap ratresi, nap gade kounye a sou ki fason pou anpeche epidemi sa yo nan lavni, e 
lansman lejislasyon sa a bay zouti ki nesesè pou pwoteje kominote nou yo. Biwo 
Majistra kontinye ap travay an kowòdinasyon avèk Konsèy Vil la, ansnam avèk patnè 
eta ak federal nou yo pou kenbe moun yo ansekirite epi pwoteje sante piblik.” 

Prezidan Konsèy Vil New York Melissa Mark-Viverito te deklare: “Konsèy Vil New 
York fyè pou l sèvi kòm yon modèl pou rès eta New York kòm nap travay ansanm pou 
kreye nouvo règlemantasyon pou pilònn èkondisyone yo pou lite kont maladi Lejyonè a. 
Lwa ke map patwone a ansanm avèk kòlèg mwen yo Vanessa Gibson, Corey Johnson 
ak Jumaane Williams pral kreye nouvo egzijans pou anrejstreman, antretyen ak 
enspeksyon pilònn èkondisyone yo e li pral bay vil la enfòmasyon ak zouti ke li bezwen 
pou ranfòse Vil la sou lidèchip Majistra Bill de Blasio ak Dr. Mary Bassett, eta sou 
lidèchip Gouvènè Andrew Cuomo ak Dr. Howard Zucker ansanm avèk gouvènman 
federal la yo tout te kolabore pandan epidemi sa a e nap rete tann pou n kontinye travay 
ansanm pou tout Nouyòkè yo.”  

